
အမေရိကန်သံအမတ်များ၏ ယဉ်ကျေးမှုအမွေအနှစ်ထိန်းသိမ်းရေး ရန်ပုံငွေ (AFCP) ကို အသုံးပြုလျက် 

မော်လမြိုင်မြို့ရှိသမိုင်းဝင်နှစ်ခြင်းအသင်းတော်ပြုပြင်ထိန်းသိမ်းရေး အစီအစဥ်ကို သံရုံးမှကြေငြာခြင်း 

 

မွန်ပြည်နယ်၊ မော်လမြိုင်မြို့ရှိ သမိုင်းဝင် ပထမနှစ်ခြင်းအသင်းတော်ကို ပြုပြင်ထိန်းသိမ်းနိုင်ရန် AFCPထံမှ ကူညီထောက်ပံ့ငွေ 

အမေရိကန်ဒေါ်လာ ဿ၀၅,ှကို သုံးစွဲရန် ခွင့်ပြုချက်ရထားပြီး၊ အမေရိကန်နိုင်ငံ ကမ္ဘာ့ရှေးဟောင်း အဆောက်အအုံ 

ရန်ပုံငွေအဖွဲ့ (WMF)က တာဝန်ယူ ထိန်းသိမ်းသွားမည် ဖြစ်ပါသည်။   

မော်လမြိုင်အသင်းတော်ကို အမေရိကန်သာသနာ့အမှုတော်ဆောင် ဆရာယုဒဿန်မှ ဿ၈၀၇ ခုနှစ်တွင် စတင် 

တည်ဆောက်ခဲ့ပါသည်။  ဆရာယုဒဿန်သည် ဿ၉ရာစုရှေ့ပိုင်း နှစ် ၄ှ တိုင်တိုင် မြန်မာနိုင်ငံတွင် သာသနာ့အမှုတော်ကို 

ထမ်းဆောင်ခဲ့သူတစ်ဦးဖြစ်ပါသည်။  အဆိုပါ အဆောက်အအုံ၏ ပုံစံသည် ဒေသထွက် သယံဇာတများကို အသုံးပြုလျက် 

အနောက်တိုင်းလက်ရာနှင့် မွန်ယဉ်ကျေးမှုရိုးရာ ဗိသုကာလက်ရာတို့ကို ပညာသားပါစွာ ပေါင်းစပ်တည်ဆောက်ထားသော 

အဆောက်အအုံတစ်ခုဖြစ်ပါသည်။   

WMF မှ ကျွမ်းကျင်ပညာရှင်များအပြင် မြန်မာနိုင်ငံမှ ပညာရှင်များနှင့်အတူ ပူးပေါင်းထိန်းသိမ်းဆောင်ရွက်သွားမည်ဖြစ်ပါသည်။  

စီမံကိန်းကာလအားဖြင့် အဆောက်အအုံပိုင်းဆိုင်ရာ စစ်ဆေးမှုများ၊ ထိန်းသိမ်းမှု စီမံချက်များ၊ ကျန်ရှိလုပ်ငန်း 

အဆုံးသတ်ပိုင်းဆိုင်ရာ အပါအဝင် နှစ်နှစ်ကြာမြင့်မည် ဖြစ်ပါသည်။  ဤစီမံကိန်းသည် ပထမနှစ်ခြင်းအသင်းတော်ကို 

အခြေပြုပြီး ဒေသခံ ကျွမ်းကျင်ပညာရှင်များ၊ ကျောင်းသားများ၊ ယဉ်ကျေးမှုဝန်ထမ်းအရာရှိများကို ဗိသုကာဆိုင်ရာ အမွေအနှစ် 

ထိန်းသိမ်းနည်း၊ မော်လမြိုင်မြို့နှင့် အနီးတဝိုက်တွင် ရှိသော အလားတူအဆောက်အအုံများကို ပြုပြင်ထိန်းသိမ်းနည်း စသည့် 

ပညာတို့ကို ပေးဝေရယူနိုင်သည့် အခွင့်အရေးတစ်ခုကိုလည်း ဖန်တီးပေးရာရောက်ပေသည်။  ဤအသင်းတော်ကို ပြန်လည် 

ပြုပြင်ခြင်းအားဖြင့် မြန်မာနိုင်ငံနှင့် အမေရိကန်နိုင်ငံ နှစ်နိုင်ငံကြားရှိ သမိုင်းဝင်ဆက်ဆံရေးကို ထိန်းသိမ်းရာလည်း 

ရောက်သကဲ့သို့ ရေရှည်တွင်လည်း ဒေသခံ စီးပွားရေးတိုးတက်မှုကို ကူညီထောက်ပံ့ပေးနိုင်မည့် ဒေသတွင်း စွမ်းရည်မြင့် 

အသက်မွေးဝမ်းကျောင်းမှုလမ်းကြောင်းသစ်ကို ဖွင့်ပေးရာလည်း ရောက်ပေသည်။   

ယခုကဲ့သို့ ပြုပြင်ထိန်းသိမ်းရေးဆိုင်ရာ စီမံကိန်းသည် မြန်မာနိုင်ငံတွင် အမေရိကန်သံရုံးနှင့် WMF တို့၏ ဒုတိယမြောက် 

ပူးတွဲဆောင်ရွက်နိုင်ခဲ့သည့် အစီအစဉ်ဖြစ်ပါသည်။  အမေရိကန်သံအမတ်များ၏ ယဉ်ကျေးမှုအမွေအနှစ်ထိန်းသိမ်းရေးရန်ပုံငွေ 

(AFCP) သည် WMF ၏နည်းပညာအကူအညီဖြင့် မန္တလေးမြို့ရှိ ရွှေနန်းတော်ကြီးကိုလည်း ပြုပြင်ထိန်းသိမ်းလျက်ရှိပါသည်။   


